
Ûnn-a çerta mae casann-a

l'ha aspettôu 'na settimann-a

e a l'arrivo dö dottô

l'ëa zà in brasso dö segnô.

Se andae drento a-e farmacïe,

de delà in te sacrestïe,

no se parla de marotti,

de riçette, de çerotti,

se discöre de villezzi,

de brillanti, de maiezzi,

de peliççe pe-a scignôa,

mentre a gente fan a côa

pronte a daghe ö borsettin

pe ûn po' d'aegua dö pregin.


Da chí vende dö carbön,

o gh'é sempre a procescion.

Fêugo! Fêugo! tûtti crian,

in to spende no gh'ammian

con piaxei di bûtteghae

che pe megio fâ dinae,

aegua e taera in to carbön

caccian senza remiscion.

